
10. Karagdagang edukasyon pagkatapos ng high school

Maraming mag-aaral ay marahil mag-iisip na, “Kahit hindi pa ako nakapag-enroll, kailangan ko 
bang isipin tungkol sa karagdagang pag-aaral pagkatapos ng high school? Tantanan nyo nga ako!” 
Gayunpaman, mabilis na lilipas ang mga araw ng high school tulad ng mga araw ng junior high 
school. Magandang ideya na malaman kung anong uri ng mga landas ang maaari mong tahakin 
pagkatapos ng high school. Ito ay dahil ang iyong pagganap sa high school ay makaaapekto sa 
posibilidad na makapasa sa extrance exam para sa unibersidad, at kung ang iyong pagganap 
ay mahusay, maaari kang kumuha ng entrance exam sa unibersidad o bokasyonal na kolehiyo 
sa pamamagitan ng referral. At dahil din sa kakailanganin mong maghanda ng pera para sa 
karagdagang pag-aaral pagkatapos ng high shool.

(1) Unibersidad … Ang mga mag-aaral ay maaaring makakuha ng malawak na hanay ng kaalaman,  
　　　　　　　　　　　      at magsaliksik at mag-aral ng espesyal na kaalaman

(2) Bokasyonal na Kolehiyo … Ang mga mag-aaral ay maaaring makakuha ng kinakailangang 
　　　　　　　　　　　　　　　　　　　　 kaalaman, kasanayan, at lisensya para sa trabaho

【Mga halimbawa ng specialized field (undergraduate)】
Literature, Foreign Language, Law, Education, Psychology, Economics, Engineering, Medical Science, 
Agriculture, Pharmacy, Nursing, Physical Education, Art, etc. 

【Mga halimbawa ng specialized field】
Computer, Computer Game, Web, Cooking, Confectionery, Nutrition, Civil Servant, Language,
Cartoon, Design, Machine, Welfare, Childcare, Travel, Hotel, Business, Music, Sports, Automotive, 
Aviation, Animal, Gardening, Agriculture and Forestry, Makeup, Fashion, Media, Entertainment, atbp.

 ・Unibersidad : Aabutin ng 4 hanggang 6 na taon bago makapagtapos 
　　　　　　　　(6 na taon para sa Medical Science or Pharmacy).
 ・Junior college : Aabutin ng 2 hanggang 3 taon bago makapagtapos 
　　　　　　　　　 (ang paaralan ay tinatawag ding "Tandai").
＊ Mayroong "pang-araw" at "panggabi" depende sa oras ng klase. 

Mga ¥500,000 hanggang ¥1,100,000 bawat taon 
(Mga ¥100,000 to ¥300,000 para sa enrollment fee)

Aabutin ng 2 hanggang 3 taon bago makapagtapos 
(3 taon para sa mga medical na kurso).

＊Mayroong malaking pagkakaiba 
　ng halaga ng babayaran 
　depende sa specialized field.

Halaga
Mga ¥550,000 bawat taon
 (Mga ¥300,000 para sa enrollment fee)
Entrance exam
Higit sa 5 asignatura 
Mahirap pumasa sa pagsusulit

Halaga
Mga ¥1,000,000 bawat taon
 (Mga ¥250,000 para sa enrollment fee)
Entrance exam
Kadalasan 3 asignatura
May iba’t-ibang antas

Pampubliko Pribado

Kurikulum

Kurikulum

Halaga

Pwede. May paraan upang kumuha ng entrance exam sa pampublikong 
high school ang mag-aaral na absent sa klase ng mahabang panahon, 
kaya kumunsulta sa iyong guro. Higit pa rito, may mga support school 
(pribadong correspondence course) kung saan maaaring mag-aral muli 
ng mga asignatura sa junior high school at makatanggap ng suporta 
upang makapagtapos ng high school.

Marahil iniisip ng maraming mag-aaral na, “Kapag nakapasok na ako sa high school, kikita ako ng 
malaking pera sa pamamagitan ng pagtatrabaho ng part-time!"
Subalit, may ilang mga high school na nagbabawal sa mga mag-aaral na magtrabaho o nangangailangan 
na magpasa ang mga mag-aaral ng mga dokumento upang payagan silang makapagtrabaho. Dapat 
mong suriin ito sa explanatory meeting, atbp.

Ang mga estudyante ay maaaring mag-aral mula sa mga pangunahing kaalaman at ang ilang part-
time na paaralan ay lubos na sumusuporta sa mga estudyante sa buhay paaralan..
Bukod dito, may mga part-time na paaralan na may klase hindi lamang sa gabi kundi pati na rin sa 
umaga at hapon sa Kanagawa.

Hindi. Hindi ka makakapagtapos o makakapunta sa mataas na taon kung madalas kang lumiban sa klase 
o hindi maganda ang iyong marka dahil ang high school ay wala sa ilalim ng sistemang compulsory 
education. Sa high school, maaaring kailanganing ulitin ang 1 taon ng pag-aaral (Ryuunen) o mapatalsik 
sa pag-aaral (Taigaku).
　・Ryuunen: Ang pag-uulit sa parehong taon ng pag-aaral dahil bumagsak 
　・Taigaku: Paghinto o pagpapatalsik sa paaralan

Mayroong 2 uri ng sistema ng high school: sistema ng grado at sistema ng kredito.
　・Grade system : Ang mga mag-aaral ay umaakyat ng 3 grado sa loob ng 3 taon upang 
　　　　　　　　　makapagtapos (tulad ng junior high school).
　・Credit system : Kukuha ang mag-aaral ng mga kinakailangang kredito o unit upang makapagtapos.
Ang mga high school na may sistema ng kredito ay may mas malawak na hanay ng klase at ang mga 
mag-aaral ay maaaring malayang pumili ng mga klase. Kahit na hindi mo naiintindihan kung ano ang 
credit system, tutulungan ka ng high school na maunawaan ito pagkatapos ng enrollment..

11. Q&A

★ Kahit absent ako ng mahabang panahon sa junior high school, pwede ba 
　 akong kumuha ng entrance exam ng high school?

★ Kapag nakapasok na sa high school, maaari ba akong magsimulang 
　magtrabaho ng part-time?

★ Anong klaseng paaralan ang part-time high school?

★ Makakapagtapos ba ako ng high school kahit hindi maganda ang marka?

★ Ano ang credit system high school?

　　★ Sa mga guro：
Ang application form ay tinatawag 
na “Paraan ng Pagsusulit para sa 
Pangmatagalang Pagliban ng Mag-
　　　aaral” (Form 7 to 9).　　　　　　　　　

12. Karanasan ng mga senior

【A-san, Japanese Brazilian, pinanganak at pinalaki sa Japan】
　Pinili ko ang aking paaralan dahil noong bumisita ako sa school festival, naramdaman ko na malaya 
ang mga mag-aaral, at tila masaya ang kapaligiran ng paaralan. Bukod dito, tila kawili-wili ito dahil 
malaya akong makakapili ng maraming uri ng klase. Ang mahirap na bahagi ay ang pag-aaral para sa 
entrance exam. Noong una ay nag-aaral ako nang walang direksyon dahil hindi ko alam kung ano ang 
dapat kong pag-aralan at kung saan ako hindi magaling. Laking gulat ko nang makita ko ang kahindik-
hindik na resulta ng mock exam noong summer ng ika-3 taon sa junior high school. Pagkatapos noon, 
nagsimula akong pumasok sa cram school araw-araw, at tumutok sa pag-aaral hanggang sa pagtulog.
　Nagsaliksik ako ng unibersidad na gusto kong pasukan at nag-ensayo nang husto ng interview upang 
masagot ang mga personal na tanong sa interview. Palagi kong sinusuri ang mga tanong matapos 
masagutan ang mga ito dahil naniniwala ako na ang pag-review ang pinakamahalagang bagay sa pag-
aaral. Noong una, binili ko ang kabuuang aklat ng pagsusuri para sa una hanggang ikatlong taon ng 
junior high school at sinagutan ang mga ito. Pagkatapos ay pinag-aralan ko ang mga tanong na hindi 
ko masagot ng tama hanggang sa naintindihan ko ang mga ito at ni-review ang mga ito makalipas 
ang 3 araw. Pagkatapos, sinagutan ko ang mga tanong sa mock exam at mga nakaraang pagsusulit, 
at ni-review ang mga tanong na hindi ko lubos naintindihan o masagot ng tama sa pamamagitan ng 
pagbabasa ng mga komento at mga aklat. Bukod dito ay nagsaliksik ako at ginamit ko ang blue pen na 
　　　　　maganda raw sa pagsasaulo, kumain ng mga prutas, atbp. na magpapabuti ng memorya. 
　　　　　Kahit hindi ako sigurado na talagang gagana ang mga ito, naniwala ako at ginawa ang mga 
　　　　　ito.
　　　　　　Mahirap talaga dahil nagsimula akong mag-aral na kaunti na lang ang oras hanggang sa 
　　　　　araw ng pagsusulit at nag-aral ng mabuti nang walang break time sa sobrang pagmamadali. 
　　　　　Napakahirap at hindi ako naging kumpiyansa hanggang sa oras ng pagsusulit dahil 
　　　　　kinakabahan ako na wala sa utak ko ang mga kinakailangang kaalaman kahit na na-review 
　　　　　ko na ang mga ito. Hindi ako mahilig mag-aral pero naisip ko na importante ang pag-aaral 
　　　　　ng step-by-step.

Yokohama Minato Sago High School (pampubliko, full-time)

【B-san, Japanese Bolivian, ipinanganak sa Japan, nag-aral sa Brazil mula ika-3 baitang ng 
elementarya hanggang ika-2 taon ng junior high school 】
　Pinili ko ang aking high school dahil malapit ito sa aking tahanan at maaari akong pumili ng mga 
asignaturang gusto ko. Nagpasya akong mag-part-time high school dahil isa akong balikbayang 
estudyante. Pinili ko ang part-time na high school dahil mas madali ang nilalaman ng klase kaysa sa 
full-time. Ang kailangan mo lang sa araw ng pagsusulit ay paghahanda sa isip. Sa pamamagitan lamang 
ng pagsasabi sa iyong sarili na “Ipapasa ko ang pagsusulit”, mawawala ang tensyon at maaari kang 
kumuha ng pagsusulit nang kumportable. Ang Math ay isang mahirap na asignatura para 
sa akin. Hindi ako magaling nito at nakakalimutan ko ang naintindihan ko sa susunod na 
araw. Ngunit ang score ko lang sa Math ang mataas siguro dahil nag-aral ako araw-araw. 
Nagsumikap ako para sa entrance exam sa pamamagitan ng pag-aaral araw-araw nang 
walang day off.
　Ang payo ko kapag kumukuha ng pagsusulit ay ihanda ang sarili dahil kapag bumagsak 
ka, ikaw ang responsable nito. Kapag nag-aral ako ng 2 oras, 1 oras akong nagpahinga. 
Mahaba ang pahinga ko dahil mababaliw ako kapag nagpatuloy ako ng pag-aaral ng 
mahabang oras. Upang tumaas ang aking motivation, inisip ko na papasa ako at 
magkakaroon ako ng masayang high school life.

Kawasaki High School (pampubliko, part-time)

【C-san, Chinese, kumuha ng entrance exam sa high school kalahating taon matapos dumating sa 
Japan】
　Bumisita ako sa maraming high school, at sumali sa mga explanatory meeting at trial class dahil 
naisip ko na ang pinakamahalagang bagay ay ang piliin ang high school na papasukan.  Dahil nito, 
lubos kong naunawaan ang kapaligiran at katangian ng mga paaralan, at kung gaano sila nakatutok sa 
edukasyong pang-akademiko. Pagkatapos, pumili ako ng isang high school batay sa aking akademikong 
kakayahan, at gumawa ako ng plano para pumasa sa entrance exam. Ang pinakamahirap na bahagi 
ay ang panahon bago ang pagsusulit dahil kailangan kong kumuha ng maraming mock exam at mag-
ensayo para sa interview halos araw-araw. Hindi ko masabi sa interview kung ano ang gusto kong 
sabihin nang maayos dahil kasisimula ko lang mag-aral ng Nihongo noong pahahon na iyon. Dahil dito, 
napakahirap ng ensayo para sa interview. Ngunit, naisip ko na maganda ang kinahinatnan ng aking 
aktwal na interview. Salamat sa napakaraming ensayo.
　Ngayon, ipapaliwanag ko kung paano ako naghanda para sa bawat asignatura ng entrance exam. 
Hindi ako marunong mag-Nihongo. Subalit, madaling kabisaduhin ng Chinese ang kanji. Sinaulo ko ang 
karaniwang kanji ng Japanese junior high school araw-araw upang hangga’t maaari 
ay makakuha ako ng puntos para sa lahat ng tanong sa kanji. Hindi ako naglaan ng 
maraming oras para mag-aral ng Ingles dahil magaling na ako rito. Gayunpaman, 
sinaulo ko ang mga bokabularyo at idyoma araw-araw nang walang palya. Sa tingin 
ko, ang pagsagot ng maraming tanong ay susi para pumasa sa Math. Matapos makuha 
ang pangunahing kaalaman, sinagutan ko ang mga libro sa pagsasanay at mga tanong 
sa nakaraang pagsusulit at inulit ang mga tanong na hindi ko kayang sagutin hanggang 
sa masagot ko ng tama ang mga ito nang mag-isa.
　Habang sinusulat ko ito, maraming alaala ang bumalik sa isip ko. Mangyaring gugulin 
ang iyong oras nang tama at gawin ang iyong makakaya upang maipasa nang ligtas ang 
entrance exam.

Hashimoto High School (pampubliko, full-time, Espesyal na Tanggapan 
para sa mga Dayuhan, atbp. ng Prepektura)

Mga organisasyong mapagtatanungan

NPO
ABC Japan

Yokohama-shi, Tsurumi-ku Tsurumi Chuo 4-7-15 　
　　　　　　　　　　　　　　　 La Campana KISOYA302
http://www.abcjapan.org

Tel: 045-550-3455 (Martes ～ Biyernes　10:00 ～ 18:00)

Multicultural Education
Network Kanagawa (ME-net)

Yokohama-shi, Sakae-ku, Kosugaya 1-2-1, Chikyuu Shimin 
　　　　　　　　　　　　　Kanagawa Plaza (Earth Plaza)
https://me-net.or.jp/

Tel/Fax: 045-896-0015 (Lunes・Miyerkules・Biyernes  10:00 〜 17:00)

Earth Plaza
Konsultasyon Ukol sa Edukasyon 
ng mga Dayuhan

Yokohama-shi, Sakae-ku, Kosugaya 1-2-1, Chikyuu Shimin 
　　　Kanagawa Plaza (Earth Plaza) 2F Information Forum
https://www.earthplaza.jp/ep/forum/foreign_education/

Tel: 045-896-2970  【Japanese】
Tel: 045-896-2972  【Tagalog → Martes】　　【Portugues → Miyerkules】
　　　　　　　　　 【Chinese → Huwebes at Sabado】　【Espanyol → Biyernes】
Fax: 045-896-2894

Yokohama Association for
International Communications 
and Exchanges (YOKE)

Yokohama-shi, Nishi-ku, Minato Mirai Pacifico Yokohama 1-1-1
　　　　　 Yokohama International Organizations Center 5F
https://www.yokeweb.com/

Tel : 045-222-1209 【English → Ika-2・ika-3 na Sabado】 　 【Chinese → Ika-2 na Sabado】
　　　　　　　　   【Espanyol → Ika-4 na Sabado】
Fax: 045-222-1187

Aoba Yokohama Aoba
International Lounge Tsuzuki Tsuzuki Multicultural & Youth 

Plaza

lzumi Izumi Multicultural
Community Center Tsurumi Tsurumi International Lounge

Kanazawa Kanazawa International 
Lounge Naka Naka International Lounge

Konan Konan International Lounge Hodogaya Hodogaya International Lounge

Kohoku Yokohama Kohoku
International Lounge Minami Minami Citizens Activity & 

Multicultural Lounge

International Lounge
 … Nagbibigay ng impormasyon at konsultasyon sa maraming wika. Ang ilan ay may klase sa Nihongo.

